
   Эп йăпăлтисене пачах та кураймастăп.

Вĕсем ăсĕпе мар, йăпăлтатса,

Влаç картлашки çине пуса-пуса,

Çӳле çитеççĕ иртĕхме. Пуçа таймастăп.



Элекçĕ çынсене пачах та кураймастăп.

Элек сарса, хирĕçтерсе, урса,

Кашни çынна усал сăрпа сарса

Çӳле çитеççĕ иртĕхсе. Пуçа таймастăп.



Эп сутăнчăксене пачах та кураймастăп.

Тус-юлташне сутса, улталаса,

Мĕнпур сăваплăха йăлт таптаса,

Çӳле çитеççĕ иртĕхме. Пуçа таймастăп.



Ĕçчен, маттур этемсене эп юрататăп.

Вĕсем хăй ĕçĕпе, тăрăшнипе,

Хăй ăсĕпе, сăваплă пулнипе

Çĕклеççе халăхăн ятне. Пуçа таятăп.

  